Яңа Чишмә районы
Яңа Чишмә гимназиясе укытучысы
Исхакова Гөлия Касыйм кызы
11 нче сыйныф
Тема. Электр чылбырында резонанс
Дәрес максаты.
1. Танып белү максаты:
а) яңа теманы аңлау өчен шартлар тудыру,
б) чагыштыру ысулын кулланып, электр чылбырында резонанс төшен-чәсен кертү;
в) резонанс булу шартларын билгеләү һәм ныгыту,
г) резонанс күренешенең файдасын һәм зыянын билгеләү. Анализ һәм синтез формаларын кулланып, резонанс күренешен аңлатуны булдыру.
2. Үсеш аспекты:
а) анализ ясарга, арадан иң мөһим мәгълүматны, иң мөһим эшне сайлап алырга өйрәтү;
б) чагыштырып карарга өйрәтү,
в) чагыштыру аша охшашлыклар табарга өйрәтү,
г) аерым билгеләмәләрне таба, әйтә белергә һәм аларны аңлата белергә өйрәтү,
д) күзәтү ысулын кулланып күрү, тоемлау сәләтен үстерү.
3. Тәрбия аспекты:
игътибарлылыкны үстерү, уйлау, фикерләү сәләтен камилләштерү.
Дәрес тибы. Яңа тема өйрәнү дәресе. 
Дәрескә материаллар
1. Компьютер һәм компьютер программасы "Ачык физика".
2. Радиоалгыч.
3. 120в, 220в ка кәтүкләр, тирбәнү контурына кәтүкләр, 220в ка кәтүк (ток чыганагына тоташтырыла), конденсаторлар батареясы, 60 вт-лы лампа.
4. Дидактик материаллар: 
1), "Дәрескә" стенды.
2). Укучыларга дидактик материаллар:
а) тестлар.
б) күзәтү бланклары. 
Дәрес планы
1. Оештыру моменты (1 мин)
2. Яңа материалны өйрәнүгә әзерлек (3 мин)
3. Актуальләштерү моменты (3 мин)
4. Яңа теманы аңлату (20 мин)
5. Теманы аңлауны беренчел тикшерү һәм ныгыту (10 мин)
6. Дәрескә анализ, укучылар эшчәнлеген бәяләү, өйгә эш (3 мин).
Дәрес барышы.
1. Оештыру моменты.
Өй эшләрен тикшерү (1422, 1423 нче мәсьәләләр чишелешен тактада күрсәтеп куярга).
2. Яңа теманы өйрәнүгә әзерлек. Тикшерү эше.
Тестларга җавап бирү (тестлар өләшергә) (3 мин)
3. Актуальләштерү моменты (чагыштыру ысулы). Механикадан мисал.
Проблемалы сорау:
1908 нче елны Петербург шәһәрендә "Фонтанка" елгасы аркылы салынган Мисыр күпере аркылы кавалерия эскадроны бер аяктан басып чыккан вакытта, бик нык тирбәнеп, ишелеп төшә. Ни сәбәпле?
Җавап: чөнки мәҗбүр итүче көч ешлыгы, тирбәнү системасының үз ешлыгына тигез булган. Бу очракта тирбәнешләр амплитудасының кискен арту күренеше яки резонанс була. у = у0 
Механик һәм электромагнитик тирбәнеш законнары бер үк булганга, билгеле бер үз ешлыгы 

 булган тирбәнү контурыннан торган электр чылбырында да резонанс күренеше була дияргә мөмкин.
4. Яңа тема аңлату.
Тема.
Электр чылбырында резонанс (20мин)
- Тирбәнү контурыннан торган электр чылбыры схемасын сызыгыз әле (тактада сызу).
- Тирбәнү контуры элементларын һәм физик зурлыкларны әйтегез!
- Тирбәнү контурында циклик ешлык нәрсәгә тигез?

- Бу контурда нинди шартларда резонанс булыр? Резонанс булу шартлары:
1. 

2. Чылбырда актив каршылык R 0 гә омтылырга тиеш.
- Механик тирбәнешләр белән чагыштырабыз.
Электр тирбәнешләре контурында резонанс билгеләмәсен әйтеп карыйк.
Билгеләмә:
Электр тирбәнешләре контурында, тышкы алмаш көчәнешнең ешлыгы тирбәнү контурында үзтирбәнешләр ешлыгына туры килгәндә, токның мәҗбүри тирбәнешләре амплитудасының кинәт үсеп китү күренеше резонанс дип атала.
Резонанс вакытында ток зурлыгының амплитудасы 

R нульгә омтылганда, I кыйммәте чиксез арта.
Резонанс вакытында ток зурлыгы үсү белән бергә конденсаторда һәм индуктивлык кәтүгендә көчәнеш тә кискен рәвештә арта.

Сыешлыкны яки индуктивлыкны үзгәртеп, чылбырда 

 тигезләп, ток зурлыгын арттырып була.
Резонанс күренеше.
Резонансны радиоэлемтәдә файдалану.
Радиостанцияләрдән килә торган радиодулкыннар радиоалгыч антеннасында төрле ешлыклы алмаш токлар барлыкка китерәләр. Һәр радиостанция үз ешлыгында эшли. Антеннада туган барлык ешлыклар арасыннан контур үз тирбәнешләре ешлыгына туры килгән тирбәнешләрне аерып ала. (конденсатор сыешлыгын үзгәртү юлы белән).
5. Беренчел ныгыту.
Компьютер ярдәмендә тирбәнү контурындагы төрле зурлыкларны үзгәртеп резонанс күренешен графикта күзәтү. Күзәтү битләренә нәтиҗәләрне язу.
6. Нәтиҗә һәм өй эшләре бирү.

